
(Aitzoain), Plazaola industrialdea,
Santa Ageda Aitzoainen, Andrelopa
(Berriobeiti) eta Berriogoiti.
14. Linea-Luzapena Artikara
(eguneko zerbitzua)
Maiztasuna: Lan egunetan, 55
minuturo. Larunbatetan, 60 minuturo.
Igande eta jaiegunetan, 60 minuturo
Ibilbidea: Iruñeko Udala, Arrotxapea
eta luzapena Artikara (Alde Zaharra)
N4 Linea (gaueko zerbitzua) 
Maiztasuna: Aitzoaingo mugaraino:
60 minuturo.  Berriogoitiraino:
hainbat bidaia (zehazteke)
Ibilbidea: Iruñea (Sarasate
pasealekua), Berriogoiti.
Berriobeitiko udaletxean, geltokiak
kuartelaren aurrean, Ultzamako
errepidearen bidegurutzean,
Aitzoainen, Berriobeitin eta
Berriogoitin. 
17. Lnea  
Maiztasuna: Lan egunetan:  20
minuturo.  Larunbat eta jaiegunetan:
40 minuturo. 
Ibilbidea: Mutiloabeiti (lau geltoki),
Mutiloagoiti (4 geltoki), Sadar, Agoitz,
Paulino Caballero, Nafarroa Behereko
etorbidea, Vianako Printzearen plaza,
Yanguas y Miranda, Taconera,
Gipuzkoako etorbidea, Sáenz de Oiza,
Santa Engrazia, María Viscarret eta
Artika Berri.

TAXIAK
Teletaxia (948 351335)

ANTSOAINEKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Udaletxeko plaza, 1. Antsoain. 
948 132207

EZKABA ESKUALDEKO IKASTETXE
PUBLIKOA
Mendikale, 1. Antsoain 948 14 82 48

BERRIOZARREKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Berriozarko etorbidea, 10. Berriozar
948 30 00 07 
Ordutegia: 9:00etatik 13:00etara,
aurrez hitzordua eskatuta

OSASUN ETXEA
Kaleberri, z/g
Telefonogunea:  948 30 94 66
Aldez aurreko hitzordua: 
948 30 94 04

FAMILIA PLANIFIKAZIORAKO
ZENTROA
948 30 19 07

MENDIALDEA ESKUALDEKO
IKASTETXE PUBLIKOA HAUR ETA
LEHEN HEZKUNTZA
Berriozarko etorbidea, 
z/g 948 309469

DERRIGORREZKO BIGARREN
HEZKUNTZAKO INSTITUTUA
Berriozarko etorbidea, 
z/g 948 30 94 05

UDAL ZERBITZUAK
UDALA
Udaletxeko plaza, 1. Berriobeiti.
Harrera ordutegia: 9:00etatik
14:00etara. 948 30 31 29. Faxa: 948
30 27 31. Web: www.berrioplano.es 

ALBIENTEEN ZERBITZUA
Udaletxeko plaza, 1. Berriobeiti. 
618 96 94 55

MARIA DE MAEZTU KULTUR ETXEA
Iturribidea, 1. Artika. 948 38 32 54
Posta elektronikoa:
cultura@berrioplano.animsa.es

LIBURUTEGI PUBLIKOA
Maria de Maeztu Kultur etxean.
Iturribidea, 1. Artika. Orduak:
16:00etatik 22:00etara. Tel: 948 38
26 22. Posta elektronikoa:
bibliarc@cfnavarra.es Katalogoa
kontsultatu: www.navarra.es

UDAL IGERILEKUAK
Nuestra Señora de la Purificación,
z/g. Berriobeiti 
948 30 38 52. Igerileku estalia eta
udako igerilekua

ERABILERA ANITZEKO ERAIKINA
Ntra. Sra. de la Purificación, 11.
Berriobeiti. Jendearendako zabalik:
8:00etatik 22:00etara.

KONTSUMITZAILEAREN
INFORMAZIORAKO UDAL BULEGOA 
Udaletxeko plaza, 1. Berriobeiti. 948
30 31 29 Faxa: 948 30 27 31 Harrera
ordutegia: hilabeteko azken
astearteetan, 10:00etatik 13:00etara.
Iritsi ahala egiten da harrera.
Telefono bidezko harrera ere bai

BERRIOGOITIKO HAUR ESKOLA
Nuestra Señora de la Purificación,
13. Berriogoiti. Telefonoa: 
948 35 15 88

ARTIKAKO HAUR ESKOLA
Leonor Akitaniakoa, 8. Artika. 
Telefonoa: 948 21 56 31

UDALA
UDAL BULEGOAK
Jendearendako harrera ordutegia:
9:00etatik 14:00etara

UDAL TEKNIKARIAK
Bisitak: astelehen eta ostegunetan,
9:00etatik 14:00etara
Deiak: astelehen, astearte, asteazken
eta ostegunetan, 12:00etatik
15:00etara

IDAZKARITZA
Bisitak: astelehen, asteazken eta
ostegunetan, 9:00etatik 14:00etara.
Tasak: agiriak egitea eta izapidetzea.
Ziurtagiriak: 0,70 €. 012-ren bidez
eskatzen diren ziurtagiriak: doan.
Txosten teknikoen ziurtagiriak: 9,02
€. Konpultsatzea: 0,20 €.
Fotokopiak: 
DIN A-3, 0,15 €. DIN A-4, 0,06 €€

ESKUALDEKO HIRI GARRAIOA
901 50 25 03
22-B linea 22-Luzapena
Berriogoitira
(astelehenetik ostiralera)
Ibilbidea
Yanguas y Miranda, Taconera,
Gipuzkoako etorbidea, Gipuzkoako
etorbidea Berriozarren, Gipuzkoako
etorbidea Aitzoainen, Plazaola
industrialdea, Santa Ageda
Aitzoainen, Andrelopa Aitzoainen eta
Berriogoiti.
Maiztasuna
60 minuturo.
16. Linea- Luzapena Berriogoitira
(asteburuetan)
Maiztasuna
20-24 minutu.
Ibilbidea
Beriain, Noain, Talluntxe industrialdea,
Cordovilla, Zaragozako etorbidea,
Yanguas y Miranda, Sarasate
pasealekua, Taconera, Gipuzkoako
etorbidea, Gipuzkoako etorbidea
(Berriozar), Gipuzkoako etorbidea

“FRANCISCO CASANOVA” MUSIKA
ESKOLA
Oianondoa, 1. Berriozar
948 30 04 30 / 948 30 18 00

BAKE-EPAITEGIA ETA ERREGISTRO
ZIBILA
Rekalde, 8. Berriozar
948 30 08 79 Harrera ordutegia:
9:00etatik 13:00etara

KONTZEJUAK
KONTZEJU ADMINISTRATZAILEA: 
José Vidal. Harrera ordutegia:  
9:00etatik 14:00etara (948 303129)

AITZOAIN:  Oronsuspe auzoa, 3.
Kontzejuburua: Teresa Sanz Arroyo

AÑEZKAR:  San Andres k/ 6
Kontzejuburua: Joaquín Lumbier
Irisarri

ARTIKA: San Martzial, 9 (948 38 37
93) Kontzejuburua: Alberto Pérez Gil.
Administratzailea:  Imanol García

BALLARIAIN: San Pedro k/ z/g
Kontzejuburua: José Antonio Gómez
Chandia

BERRIOGOITI: Santa Eulalia k/ 47
Kontzejuburua: Francisco Esquíroz
Subiza

BERRIOBEITI: Kale Nagusia, 2
Kontzejuburua: Francisco Javier
Díaz Rodríguez

ELKARTE: Purificación k/, 16
Kontzejuburua: José Luis Gil
Jiménez

LARRAGETA: San Esteban k/ z/g
Kontzejuburua: Amelia Peñalver
Hermida

LOTZA: San Joan k/ z/g
Kontzejuburua: José Ángel Nuin

OTEITZA: San Joan k/ 6
Kontzejuburua: 
María Macías Rodríguez

PILOTALEKUAK: TASAK
BERRIOBEITI
Gomazko pala, larruzko pala,
frontenisa, futbitoa eta saskibaloia
(948 30 32 00) Erroldatuak,
kontzejuan jaiotakoak eta
auzokideekin ezkondutakoak:  9
euro/orduko Errondatu gabeak:  15
euro/orduko  Argia: 4 euro/orduko.
Ordutegia: astelehenetik ostiralera:
17:00etatik 22:00etara. Larunbatetan:
09:00etatik 12:00etara.  Larunbat
arratsaldeetan, igande eta
jaiegunetan: soil-soilik
auzokideendako

ARTIKA
Gomazko pala eta pilotalekua (630
23 86 85) Kontzejuan bizi eta jaio
direnendako alokairua: 3
euro/orduko  Auzokideak auzokide
ez direnekin: 6 euro/orduko Bi ordu:
4 euro gehi argia. Auzokideak ez
direnak: 12 euro/orduko Bi ordu:  20
euro gehi argia. Argi fitxak:  3
euro/orduko Aukerazko dutxa: 2,4
euro. Ordutegia: astelehenetik
ostiralera: 08:00etatik 22:00etara.
Larunbatetan:  9:00etatik 21:00etara
Igandeetan:  itxita. 

www.berrioplano.es
>zerbitzuak

HERRI BAKOITZEKO BIZTANLE-KOPURUAREN BILAKAERA 
(2008 ABUZTUAREN 31)

GIPUZKOAKO ETORBIDEA

Larrageta

HERRITARRENTZAKO
TELEFONOA
Herritarrentzako Telefonoaren Harrera
zerbitzuaren bidez, badago gestio hauek egiteko
aukera: 

> Ziurtagiriak eskatu (katastroa eta
udal erroldak, bizitokia, bizikidetza,
ordainagirien kopiak, etab. 
> Udal argibidea ematen du: zerbitzuak,
kultur eta kirol agenda, espedienteak
izapidetzea, ordenantzak, zergak,
ikastaro eta beka eskaintzak, enplegu
deialdiak eta lehiaketa publikoak. 
> Udalekoak ez diren izapideei buruzko
argibidea: oinarrizko hornidurez
(telefonoa, gasa, elektrizitatea eta ura)
arduratzen diren enpresak, Nafarroako
Gobernua, osasun etxeak eta
zerbitzuak, heziketa zerbitzuak, garraio
zerbitzuak, aisia eta elkarteak.   
> 012 telefonoaren bidez ere zerbitzuei

ATZERA BEGIRAKOAK. BERRIOBEITIKO ESKOLAKO IKASLEAK (1954). Argazkia 1954koa da eta irudian Berriobeitiko esko-
lako ikasle talde bat ageri da, denak herriko auzokideak.  Argazkian, goiko ilaran, ezkerretik eskuinera: Angel Mª Echar-
te, Miguel Angel Ilundain (zendua), Jesús Aldave, Santos Obanos, José Joaquin Iribarren. Beheko ilaran, ezkerretik eskui-
nera: Javier Echarte, Angel Aldave, Miguel Angel Larrayoz, José Larrayoz (zendua), Francisco Maquirriain  (zendua).

NATUR IBILBIDEA. ITURRIKO BIDEA. Ale honetara ekarri
dugun bidea orain arte azaldutakoen arteko gogorrene-
takoa da; bereziki, malda latza duelako. Alorretako bidea
Gotorlekuko errepidera ateratzen den tokitik abiatzen
da Iturriko bidea. Hortik aurrera, Teilako iturriranzko igo-
era hasten da. Bidea pikoa da, baina laburra; beraz, inork
ibilbide luzeagoa egin nahi badu, egokiena da Alorretako
bidetik abiatu eta Iturriko bidetik jarraitzea. 

Ibilbidea: 130 m. Desnibela: 30 m. Batez besteko mal-
da: % 23,08 (gorantz). Zailtasuna: handia

>udalaren
osoko bilkura
laburpena

OSOKO BILKURA
ARRUNTA 
2008ko urriaren 7a
Parte-hartzaileak: denak, José
Manuel Larumbe (CIB), osoko
bilkura hasia zela agertu zena, eta
Francisco Javier Orzaiz (NaBai) izan
ezik. 

GESPORT ENPRESAREN PROPOSAMENA
BERRIOBEITIKO IGERILEKUETAN
BERARIAZKO IKASTAROAK EMATEKO. 
Gesport-i baimena ematea onetsi
zuen aho batez Udalbatzak (NaBai-
ko Francisco Javier Orzaiz izan
baitzen bilkuran egon ez zen
bakarra), enpresa horrek talde jakin
batzuei zuzendutako igeriketa
ikastaroak antola ditzan: batzuk
monitorearekin eta beste batzuk
monitorerik gabe. 

UPNREN MOZIOA, ARMADAKO LUIS
CONDE DE LA CRUZ BRIGADAREN
ERAILKETA GAITZESTEKO
Osoko bilkurak UPNren mozioa
onetsi zuen Luis Conde de la Cruzen
erailketa gaitzesteko eta ETAk
irailaren 22an eraildako armadako
brigadaren senitartekoei laguntza
eta elkartasuna adierazteko; 8 boto
izan ziren alde (AAB, UPN, CIB eta
AVAB) eta 2 abstentzio (NaBai eta
CP-HK). Era berean, ETAk egindako
azken ekintzak gaitzetsi ziren. 

NABAIREN MOZIOA, ETAREN AZKEN
ATENTATUAK GAITZESTEKO
Udalbatzak NaBairen mozioa onetsi
zuen ETAren azken atentatuak
gaitzesteko, Luis Conde de la
Cruzen heriotza eragin zuena
barne, eta kaltetuei nahiz zenduta-
ko armadako brigadaren senitarte-
koei elkartasuna agertzeko; 9 boto
izan ziren alde  (AAB, UPN, NaBai,
CIB eta AVAB) eta abstentzio 1 (CP-
HK).  

OSOKO BILKURA
ARRUNTA 
2008ko azaroaren 4a
Parte-hartzaileak: denak, José
Manuel Larumbe (CIB) izan ezik;
osoko bilkura hasia zela agertu zen.

ETAK NAFARROAKO UNIBERTSITATEAN
JARRITAKO AUTO BONBA GAITZESTEKO
MOZIOA 
Osoko bilkurak Alkatetzaren mozioa
onetsi zuen, ETAk Nafarroako
Unibertsitatearen aurka egindako
atentatua gaitzesteko eta biktimei
eta familiakoei elkartasuna adieraz-
teko; era berean, ETAri armak
uzteko eskatu zioten; 10 boto izan
ziren alde eta CP-HK taldeko
zinegotziaren abstentzioa.  

buruzko kexak aurkeztu daitezke,
iradokizunak egin eta udalarekin
zerikusia duten gaiei buruzko abisuak
eman. 
Nola sartu: Markatu 012 telefonoa.  
Udalerritik kanpo deitzen baduzu,
telefonoa hauxe da: 948 217012
Ordutegia: astelehenetik ostiralera,
8:00etatik 19:00etara, eta larunbatetan,
9:30etik 13:30era. Udan ordutegi
berbera izanen da. 
Deiaren kostea:  finkotik: 0,34 euro.
Sakelakotik, 0,36 euro, Telefonicaren
tarifaren arabera eta denbora-mugarik
gabe.  Kontsultatu beste operadore
batzuk. 

Nola izan zenuen Frantziskotar Txiki Komentualen la-
naren berri? 
Zortzi edo bederatzi urtez, ordena horretako fraide frant-
ziskotar bat Lotzako apeza izan zen; Martin Corazzin. Hu-
ra italiarra zen. Gero, Afrikara misiolari bidali zuten eta,
oso urrun bazegoen ere, elkarrekin harremanetan egon
ginen.  Behin batez kontatu zigun zer-nolako arazoa zu-
ten ikasteko inguru hartako neskek. 
Eta, zirt zart, Afrikara joatea erabaki zenuen, afera ber-
tatik bertara ikusteko.
Bai, nik lehen eskutik jakin nahi nuen zer-nolako beha-
rrak zituzten eta, 1998ko irailean, Sunyanira joan ginen,
Ghanara, bi adiskide eta hirurok. 25 egunez egon ginen
eta GKEak lan egiten duen herri guztietara joan ginen. Ba-
tez ere, ur putzuak eta eskolak eskatzen zizkiguten. 
Zer gertatu zitzaizun deigarrien?
Haiek hutsaren jabeak dira; guk aldiz denetarik dugu so-
bran. Oinarri-oinarrizko zerbitzurik batere ez izateak uki-
tu zidan barrena: adibidez, ez hezkuntza, ez osasuna.
Malariak ugari jotzen du bazter haietako jendea; urik ez
dutenez, lur gaineko putzu batetik edaten dute, eta hola-
ko putzu gehienak kutsatuta daude. 
Atzera itzultzean, zer egin zenuen GKEari laguntzeko?
Ez nekien kontuak nola funtzionatzen zuen, eta harat-ho-
nat hasi nintzen mugitzen, diru-laguntzak jasotzeko zer
baldintza behar ziren jakiteko.  Berriobeitiko Udalak el-
kartasun handia agertu du beti.  Urtero, hainbat proiektu
diruz laguntzen ditu:  ur putzuak, eskola-materiala, ko-
munak.  Era berean, Iruñea, Noain eta Zizur Nagusiko
Udalen laguntza jaso dugu, Zizur Zendeak ere eman digu,
bai eta Nafarroako Gobernuak ere, besteak beste.  
Inolako hobekuntzarik ikusi al duzu hamar urte hone-
tan? 
Jakina, alde ederra dago nik hasieran ikusitakoaren eta
oraingo egoeraren artean. Eraiki diren eskolak tabernez,
komunez, patioez eta zuhaitzez hornituak daude. Lehena-
go, ordea, lau enbor huts ziren, eserleku gutxi batzuk eta
teilatua. Noizean behin, aita Martinek argazkiak bidaltzen
dizkit, aldaketak ikusteko. Ur putzuak ere izugarri hobetu
dira. Putzuetan punpa elektrikoak jarri dira, eta bi urtez
behin garbitu eta berrikusten dira, uren osasungarritasu-
na bermatzeko. Familia guztiek 20 zentimo ordaindu be-
har dituzte, ontzikada bat ur bakoitzeko. Horrela, diru
kopuru bat gordetzen da beti, putzua mantentzeko.   

Nondik heldu zaizu besteei lagundu nahi izate hori? 
Lehenago, beste erakunde batzuekin aritu nintzen lanean, baina Ghanara jo-
an nintzenez geroztik, ohartu nintzen zeinen garrantzitsua zen lankidetzaren
aldeko proiektuei lotzea. Orain ere Hondurasko Jesusen Bihotzaren Kongre-
gazioari laguntzen diot, gure arreba San Pedro de Sulatik 25 kilometrora da-
goen auzo batean misiolari dagoelako; lan ederra egiten ari dira. 

ANA MARI

“Afrikan, jendeak oinarri-oinarrizko
zerbitzurik ere ez du: hezkuntza eta
osasuna, esaterako"

DUELA HAMAR URTE, ANA MARI SAN MARTIN FRANTZISKOTAR TXIKI KOMENTUALAK IZENEKO GKEREKIN HASI ZEN ELKARLANEAN; GHANAN
ARI DEN ERAKUNDEAREKIN, ALEGIA. ORDUZ GEROZTIK, LOTZAKO AUZOKIDE HONEK HAINBAT ERAKUNDETAN DIRU-LAGUNTZAK LORTU DITU
(BESTEAK BESTE, BERRIOBEITIKO UDALEAN) ETA, HORRI ESKER, SUNYANIKO HERRITARREK OINARRI-OINARRIZKO ZERBITZUAK DITUZTE ES-
KURA: ADIBIDEZ, UR PUTZUAK, ESKOLAK, JANTOKIAK ETA KOMUNAK. 

San Martín FRANTZISKOTAR TXIKI KOMENTUALAK 
IZENEKO GKEKO KOOPERANTEA

Berriobeitik Frantziskotar Txiki Komentualen
hamaika proiekturi eman die laguntza 
Berriobeitiko Udalaren eta Frantziskotar Txiki Komentualak GKEaren arteko elkarlana
98an hasi zenetik, Udalak hamaika proiektu lagundu ditu diruz: ur putzu bat Kurasua
herrirako; ur putzu bat Watchman erkidegorako; ur putzu bat Penkwase auzoan;
manioka eta palma-olioa egiteko lantegi bat; hainbat gazterentzako mini kredituak;
Santa Maria ikastetxerako komunak, Benu-Nkwanta herrian; eskola-materiala eta
material hezigarria Frantziskotarrek zuzentzen dituzten eskoletarako; ur putzu bat San
Jose ikastetxerako, Kurasua herrian; altzariak Jesusen Bihotza ikastetxerako, Penkwase
auzoan (Sunyani); hiru putzu mekanizatzeko laguntza, eta azkenik, ur putzu bat
Kotokrom herrian.

>EGUBERRIAK
Argi gehiago eta
megafonia
Berriobeitiko
Errege
Kabalkadarako
organ
Iaz, Udalak eta Berriobeitiko
Kontzejuak dirulaguntza
emanik eta Desguaces La
cabaña enpresak lagundu-
rik, Berriobeitiko Errege
eguneko orga berritu zuten;
orain, “Cabalgata de Reyes
San Isidro” elkarteak
erabakita, orgari apaingarri
gehiago paratuko zaizkio;
horrela, orga ederragoa
ibiliko da kalez kale Ekialde-
ko Erregeen kabalkadan,
datorren urtarrilaren 5ean.
Zehazki, argi gehiago jarri

dira, bai eta megafonia ere, eta aurreikuspenen arabera, aurrera
begira ere beste hobekuntzaren bat eginen zaio. 
Arestian aipatutako elkarteak antolatzen du Berriobeitiko Erregeen
Kabalkada, eta Berriobeitiko Kontzejuaren laguntza jasotzen du.
Elkartea 2007an sortu zen, 33 bazkide ditu eta irekia dago herriko
auzokide guztientzako. Inork bazkide izan nahi badu,  669 889 600
zenbakian argibideak emanen dizkiote (Antonio)

>LAGUNTZAK
GKE eta beste elkarteentzako laguntzak
Berriobeitiko Udalak BPGren % 0,8 bideratuko du Hirugarren
Munduari laguntzeko proiektuetara, eta % 0,2 , gizartea xede duten
elkarteetara. Gai hori abenduaren erdialdean egindako osoko
bilkuran aztertu zen. 
Aurreko urteetan bezala, GKEentzako dirulaguntzen deialdiaren
helburua da herrialde pobreenetako oinarrizko premiak asetzera
bideratzen diren programak sustatzea. Zehazki, proiektuek hainbat
ekimen garatu behar dituzte, herrialde horietako hezkuntza,
osasuna eta etxebizitza hobetzeko, giza eskubideak defendatzeko
eta pertsona baztertuak sustatzeko. Gizarte erakundeentzako
dirulaguntzen deialdia, berriz, hiritarren gizarte ongizatea
sustatzera bideratutako proiektuak eta jarduerak egiten dituzten
elkarteei zuzendua dago. 

>HEZKUNTZA
Berriozarko institutua eraikitzeko obrak
esleiturik
Hezkuntza Departamentuak VDR Mutilva S.L. enpresari esleitu dizkio
Berriozarko institutu berria eraikitzeko obrak; aurreikuspenen arabe-
ra, 2010-2011 ikasturterako prest egonen da. 
Ikastetxe berriak DBHko lau lerro eta Batxilergoko bi izanen ditu, eta
aurreikusita dago hiru eredu ematea: gaztelania hutsezkoa (G eredua),
euskara irakasgai gisa duen gaztelaniazkoa (A eredua) eta euskaraz-
koa (D eredua). Gaur egun, Batxilergoa gaztelaniaz ikasi nahi duten
Berriozarko ikasleak La Granja institutura joaten dira; euskaraz ikasi
nahi dutenak, berriz, Txantreako Eunatera. Bi-biak Iruñean daude. 
Institutu berriaren metro eraikiak 4.996 izanen dira eta Gipuzkoako
etorbidetik hurbileko orubean kokatua egonen da; joan den otsailean,
Udalak orubea Hezkuntza Departamentuari laga zion, udal talde
guztiek aho batez hala erabakita.  Besteak beste, soinketa gela bat,
kiroldegiko pista, laborategiak, liburutegia, eta informatika eta plastika
gelak izanen ditu. 

>BERRIOGOITI
Antzinako motozikleten erakusketa
Berriogoitiko auzokideek garai bateko motoak nolakoak ziren
gogoratzeko aukera izan zuten, joan den urriaren 25ean; Bultaco
Tralla, Guzzi Cardellino 73, bai eta 50eko hamarkadako Lambretta
ospetsuak ere. Antzinako Motozikleten Nafarroako Elkarteak,
Magneto Klubak eta Berriogoitiko Kontzejuak, izan ere, antzinako
motozikleten erakusketa herriko plazan antolatu zuten, eta egia
esan, jendeak ederki gozatu zuen. Guztira, bi gurpileko 30 ibilgailu
jarri ziren ikusgai; hainbat modelo, garai eta markatakoak. 

udal informazioa< udal nformazioakontzejuak<

>udal informazioakontzejuak

>AÑEZKAR
Añezkarko 150 argazki zahar
Añezkarko Kontzejuak antzinako argazkien erakusketa antolatu du abenduaren 21erako Kontzejua-
ren Aretoan; 150 inguru izanen dira, denak herrikoak eta gehienak 50eko hamarkadan hartutakoak.
Herriko auzokideek gogotik lagundu eta etxeko zoko-mokoetan zituzten argazkiak argira atera
dituzte, jendaurrean erakusteko.  

>LOTZA
Sotoa hesitu dute

Lotzako Kontzejuak Sotoa esaten
dioten ingurua hesitu du: 44 hektarea-
ko herrilurrak dira eta neguan beho-
rrak bazkatzen dira, eta udaberrian,
ardiak.  Hesiarekin, aziendak ez du
bazkalekutik ihes eginen. Baltsako
bazterrak dira eta hesia irail eta urrian
paratu zen. 

>AITZOAIN
Agate Deunaren festak
AITZOAIN
Agate Deunaren festak
Aitzoainen, ohi denez, Agate Deuna-
ren festak ospatuko dituzte datorren
otsailaren 5ean; iduri duenez, sekulan
baino jende gehiagok parte hartuko
du.  Izan ere, joan den azaroan,
herriko hogei lagun inguru bildu ziren
lehen aldiz, Aitzoaingo festen batzor-
dean parte hartzeko eta ekitaldiak
antolatzeko. Festak otsailaren 1ean
hasiko dira, ostiral gauez, eta 3ra arte
iraunen dute; igandera arte, alegia.
Oraindik ez dute deus erabaki, baina
itxura guztien arabera, herri bazkaria
egiteaz gain, musika ekitaldiren bat
ere izanen da.   Datozen egunetan
joanen dira festen egitaraua taxutzen. 

>BERRIOBEITI ETA BERRIOGOITI
Eguraldi ona El Castañé
jaia ospatzeko
150 lagun inguru bildu ziren joan den
azaroaren 1ean Berriobeitin, El Casta-
ñé esaten zaion jaia ospatzeko; hots,
usadiozko jaia da eta, urtero, haurrak
gaztaina, goxoki eta intxaur eskean
aritzen dira kantuan karrikaz karrika.
Eguraldi onak lagundurik, jendea
erruz bildu zen eta, arratsaldeko
bostetan, neskato-mutiko aunitz atera
ziren kalera, poltsak zeramatzatela,
edonolako gozoak biltzeko. Behin
eskean arituta, otamen ederra izan
zen jende guztiarentzat; zehazki,
txistorra eta gaztaina erreak herriko
elkartean. 
Berriogoitik ere gogotik ospatu zuen
El Castañé; urtero bezala, jaiari
akabera emateko, askari ederra egin
zuten Apezetxea elkartean. 

ESKOLA. 1973. urtea. Lehen ilaran:
María Jesús Beraza, Mari Sol y Mari
Cruz Yoldi, Francisco Gonzalo, Sara
Miranda, Carmen Vázquez, Nieves As-
cunce, Juan Gonzalo eta Belén Ascun-
ce. Bigarren ilaran: Eugenio Miranda,
Joaquín Lumbier, Michel Vallejo, San-
ti Irisarri, Pili Beraza, Ana y Tere Yol-
di, Pili Irisarri eta Carmen P. de Zabala.
Hirugarren ilaran:  Miguel Egea, Igna-
cio Yoldi, Rosa María Galar (irakaslea)
eta Carmen Egea.

ELIZA.  Jose Manuel Miranda añez-
karrak herrian emandako lehen me-
zatik atera ondoren egindako ar-
gazkia.  

ARTIKAKO EGUBERRI
JAIALDIA
EKITALDIAK:
Eguberrietako postal eta
poesia lehiaketetako sari
banaketa
Film emanaldia: “Buda explotó
por vergüenza”
Eguna: abenduaren 19a
Ordua: 19:00etan
Tokia: Artikako Kultur Etxea
Sarrera, doan. 
Antolatzaileak: Artikako
Kontzejua eta Berriobeitiko
Udala

OLENTZERO
AÑEZKAR
MARI DOMINGI AÑEZKARREN 
Eguna: abenduaren 21a
Ordua: 19:00etan
Antolatzailea: Ezkidi elkartea  
Mari Domingi Olentzeroren
neska-laguna da eta menditik
jaitsiko da, Añezkarko
haurrek Olentzerorentzat
idatzi dituzten gutunak
jasotzeko.  
LARRAGETA
Eguna: abenduaren 21a
Ordua: 19:00etan
Antolatzaileak:  Larragetako
auzokideak
Olentzero kalez kale ibiliko
da; bukaeran, Kontzejuaren
Etxean txokolate-jana,
gaztain jatea eta ardo beroa
zerbitzatuko dira. 
ARTIKA
Eguna: abenduaren 24a
Ordua: 18:00etan
Antolatzaileak: Artikako
auzokideak eta Kontzejua
Olentzero Ezkabako oihane-
tatik iritsiko da Artikara.
Herrian barna ibili ondoren,
Kontzejuaren Etxera joanen
da, opariak banatzeko. 

HAUR EKITALDIAK
PUZGARRIAK ETA JOKOAK
BERRIOBEITIN

Eguna: abenduaren 28a
Ordua: 11:30-13:30 eta 16:30-
19:30
Tokia: Berriobeitiko pilotale-
kua
Sarrera, doan.
Antolatzaileak: Berriobeitiko
Udala eta Berriobeitiko
Kontzejua
Puzgarriak eta urte batetik
hamalaura arteko haurrent-
zako jokoak euskaraz nahiz
gaztelaniaz.  
HAUR ZINEMA AÑEZKARREN

Eguna: abenduaren 29a
Ordua: 18:00etan
Tokia: Añezkarko Kontzejua-
ren Etxea
Sarrera, doan.
Antolatzaileak:  Berriobeitiko
Udala eta Añezkarko Kontze-
jua
Haurrentzako film emanaldia:
“Mister Magorium y su tienda
mágica”
MUSIKA IKUSKIZUNA ARTIKAN 
Euskarazko musika ikuskizu-
na Sointek taldearen eskutik,
2tik 10 urtera arteko hau-
rrentzat. 
Eguna: urtarrilaren 2a
Ordua: 18:00etan
Tokia: Maria de Maeztu Kultur
Etxea
Sarrerak: aurreko salmenta (2
eurotan) Kultur Etxeko
tabernan (10:00-21:00)
abenduaren 30era arte. 
Leihatilan (3 eurotan),
ikuskizuna hasi baino ordube-
te lehenago, sarrerarik
badago. 
Antolatzailea:  Berriobeitiko
Udala

ERREGE MAGOAK
BERRIOBEITI
ERREGE KABALKADA
Eguna: urtarrilaren 5a
Irteera: 18:30 (ordubete
lehenago pilotalekua irekiko
da opariak uzteko)
Tokia: Plazaola industrialdea
Ibilbidea: Hasteko, Berriobeiti-
ko Kontzejuak ongietorria
emanen dio eta, ondotik,
herriko kaleetan barrena
ibiliko da. 
Kabalkadaren ondoren,
opariak pilotalekuan banatu-
ko dira. 
Antolatzailea:  San Isidro
kabalkada elkartea
ARTIKA
ERREGE OPILA
Eguna: urtarrilaren 6a
Ordua: 12:00etako mezaren
ondoren 
Tokia: Elizako gorapean
Kontzejuak errege eguneko
opil bana emanen die Artika-
ko haurrei hamabietako
mezatik atera ondoren. 

KONTZERTUAK
BERRIOZARKO MUSIKA ESKOLA
Abenduaren 17a:  10:30ean
Abenduaren 18a:  19:30ean
Abenduaren 19a:  19:30ean
Tokia: Eskolako ekitaldi aretoa

EGUBERRIETAKO EGITARAUA

kultura <

>IPUIN-KONTALARIA
Ipuin-kontalariak Artikan
Haurrek ipuinak entzuteko parada izan dute Artikako Maria de Maeztu Kultur Etxean, udazkenean
hainbat ipuin saio egin direlako.  Urrian, Berriozarko Gizarte Zerbitzuen Mankomunitateak antolaturik,
bi ipuin-kontalari aritu ziren; bat gaztelaniaz eta bestea euskaraz. Azaroan eta abenduan egindakoak,
ordea, liburutegiak antolatu ditu, eta gaztelaniaz eta euskaraz izan dira.  

>kultura

>ERRETIRATUAK
Araba aldean zehar
Berrogeita hamarren bat erretiratu
eta langabe joan ziren urriaren 25ean
Agurain eta Gasteiz aldera, Udaleko
Kultur Arloak antolaturik. Goizeko
zortziak eta laurdenean Berriobeititik
abiatu eta lehenbiziko geldialdia
Agurainen egin zuten.  Erdi Aroko alde
zaharreko karriketan barna ibili ziren;
auzo ederra da, historiari eta arteari
begira balio handikoa. Gero, Agurain
inguruan dauden Gazeoko eta Alaiza-
ko elizak ikustera joan ziren.   Ordu
bietan Agurainera itzuli, bazkaldu eta,
arratsaldean, Gasteizera jo zuten,
gidari bidez katedrala ikusteko. 

>LAGUNTZAK
Kultur, kirol eta gazte
jardueretarako
dirulaguntzen deialdia
Urtarriletik aurrera, 2008an
gauzatutako kultur, kirol eta gazte
jarduerei dagozkien dirulaguntzen
deialdia eginen du Berriobeitiko
Udalak. Zehazki, deialdiren aurreko
urteko urriaren 1etik deialdiren
urteko irailaren 30era bitarteko
ekimenei emanen zaie dirulaguntza.
Salbuespenak salbuespen, udalak
emanen duen diru ekarpenak ez du
jardueraren koste osoaren % 70
gaindituko. 

>UDAZKENEKO JIRA-BIRA
Arrakasta handia

Berriobeitiko udalerriko auzokideek
harrera ezin hobea eman diote aurten-
goan Nafarroako Gobernuak antolat-
zen duen “Udazkeneko Jira-bira”
deritzon kultur programari.  Guztira,
120 lagun bildu ziren joan den urriaren
26an Berriobeitiko pilotalekuan, “Bajo
la arena teatro” antzerki taldeak eman
zuen “El pirata garramantas” antzezla-
na ikusteko.  Azaroaren 15ean, Teatra-
po taldeak 50 lagun inguru erakarri
zituen Aitzoaingo Kontzejuaren etxera,
“Catón Village” lanarekin, eta Berrio-
goitin, 60 bat lagunek ikusi zuten
Shambu Teatro taldeak azaroaren
22an eman zuen “Kataklown” lana,
Kontzejuaren Etxea jendez gainezka
zegoela. 
Beste alde batetik, 80 bat folk-zalek
“Iddawc” taldearen folk doinuak
entzuteko aukera izan zuten, joan den
azaroaren 1ean, Artikako Maria de
Maeztu Kultur Etxean.

>LITERATUR LEHIAKETA
Ezkabamendiko Gotorlekua I. literatur lehiaketako sariak banaturik
Artikako Maria de Maeztu Kultur Etxean, Berriobeitiko Udala-Ezkabamendiko Gotorlekua I. literatur
lehiaketako sariak banatu ziren, joan den azaroaren 12an. Berriobeitiko alkate Jose Maria Irisarri
arduratu zen sariak irabazleei banatzeaz; gaztelaniazko modalitatean, Javier Izcue izan zen irabazlea,
eta euskarazkoan berriz, Iñaki Berzal.  Ekitaldian epaimahaikideak egon ziren (Aránzazu Algárate,
Castillo Suárez, Mikel Taberna eta Mikel Aranburu), eta era berean, udalerriko kultur arloko teknikaria,
Marta Guruziaga , eta euskarazko teknikaria, Josune Ortiz.   
Irabazle bakoitzak 2.000 euroko saria eraman du, bai eta oroigarri bat ere. Javier Izcuek idatzitako
"Largo Lamento" izeneko kontakizunean harreman berezi bat kontatzen da; gotorlekuko preso baten
eta bizargin baten mutil laguntzailearen artean sortzen den harremana, hain zuzen ere; mutila aldian
behin joaten baita espetxera, preso daudenei harrera egitera. Epaimahaikideak hainbat gauza hartu
ditu aintzat lan horretan: bestak beste, argudioaren originaltasuna eta hizkuntza aberatsa. Bestalde,
Iñaki Berzalek idatzitako “Ezkabako ihesa” lana lehen pertsonan kontatua dago: protagonista gotorle-
kuko preso bat da eta 1938ko maiatzaren 22an izandako ihesa kontatzen du. Epaimahaiak azpimarratu
du egileak taxuz eta xehetasun handiz deskribatu dituela hala ingurune fisikoa nola protagonistaren
sentimenduak. 
Lehenbiziko edizio honetan 40 lan aurkeztu dira gaztelaniaz, eta 6, euskaraz. 

JAIOTZAK.  Jaiotzak.  Urtero bezala, abendua iristen denean, Berriobeitiko parrokietan jaiotza ikus-
garriak paratzen dituzte. Aurtengoan, behin Berriobeitiko elizako obrak bukatuta, jaiotza bere ohiko
tokira itzuliko da; bisitak abenduaren 14tik aurrera hasiko dira, elizkizunak hasi baino ordu erdi lehe-
nago (19:00etan, lanegunetan, eta 12:00etan, jaiegunetan).  Egileak, Lourdes Ilundainek, oraingo ho-
netan 2,75 metroko jaiotza egin du: Jaunaren jaiotzaz gain (irudian), mendiak eta etxeak ere ikusgarri
egin ditu.  Polispamez egina da eta lur-pinturak eta produktu naturalak erabili ditu. 

>hiritarren
arreta

kultura<

>HIRIKO KANPALDIAK
Aste Santuko edizioa
Begirada urte berrian pausaturik, 3tik
12ra urte bitarteko haurrek gogoan
hartu behar dute Aste Santuko hiri-
kanpaldietan parte hartzeko aukera
izanen dutela; zehazki, apirilaren 14tik
17ra eginen dira.  Tokia erreserbatu
nahi duten neskato-mutiko guztiek
012-Infolocal zerbitzura deitu beharko
dute.  Izena emateko epea martxoan
izanen da; 11tik 13ra, zehazki. 
Beste alde batetik, 34 haurrek izena
eman dute, abenduaren 22tik urtarri-
laren 2ra arte eginen diren Eguberrie-
tako kanpamentuetan parte hartzeko. 

>BERRIOZARKO MUSIKA ESKOLA
Eguberrietako
kontzertuak
Berriozarko “Francisco Casanova”
musika eskolak hiru kontzertu antola-
tu ditu Eguberriotarako. Lehenbizikoa
abenduaren 17an eginen da, arratsal-
deko 18:30ean eskolako ekitaldi
aretoan. Musika tailerreko lehen
zikloko ikasleak arituko dira, hau da,
4tik 7 urtera arteko neskato eta
mutikoak. Bigarren kontzertua biga-
rren zikloko ikasleek emanen dute
(hau da, 8 eta 12 urte arteko neska-
mutilek) eta abenduaren 18an eginen
da, 19:30ean, eskolako ekitaldi areto-
an. Azkenik, abenduaren 19an, Egube-
rrietako azkeneko kontzertua eginen
da. Hirugarren zikloko ikasleak arituko
dira (12 urtetik gorakoak), 19:30ean,
eta aurrekoak bezala, eskolako ekitaldi
aretoan eginen da. 

>ROKODROMOA
Berritasunak
Rocópolis-en 

Rocópolis Eskalada Zentroak bi
ekitaldi berri eskaintzen ditu:
oreka-zinta eta jumping esaten
zaion jarduera. Oreka-zinta roko-
dromoaren goialdean jarrita dago
eta huraxe zeharkatu nahi dutenak
arnes batez lotuta joaten dira.
Ikaragarria omen da goi haietan
sortzen diren sentsazioak, parega-
beak.  Adinari dagokionez, bost
urtetik gorakoentzat da.  Bestalde,
jumping ohe elastikoa da; beraz,
haurrek nahiz helduek nahi adina
jauzi egin ditzakete eta gora eta
behera ibili, arnes batek asegura-
tuta.  
Eguberrietan, bestalde, rokodro-
moak gauza erakargarri asko
eskaintzen ditu.  Esate baterako
familiek eskaladari buruzko
eskaintza berezia izanen dute
eskura: hau da, ordubeteko jardue-
ra monitorearekin, material-
alokairua eta egonaldi librea egun
osoan.  Horrez gain, hau guztia ere
eskainiko da: 6 eta 10 sarrerako
bonoak, hainbat mailatako eskala-
da ikastaroak bai haurrentzako bai
helduentzako, eta masajerako eta
gimnasiorako bonoak.  
DESKONTUAK BERRIOBEITIKO
AUZOKIDEENTZAKO

Gogoratu behar da Berriobeitiko
udalerriko auzokideek abantaila
batzuk dituztela rokodromoaren
instalazioak erabiltzeagatik.
Zehazki, % 70eko deskontua dute
abonatuen matrikulan; % 15eko
deskontua hileroko kuotan eta %
15eko deskontua eskaintzen diren
gainerako zerbitzuetan: esaterako,
haurren eta helduen sarreretan,
bonoetan, harkaitzeko hastapen
eta sakontze ikastaroetan, eskolaz
kanpoko eskalada klaseetan, zirku
klaseetan eta urtebetetze-ospaki-
zunetan.  
Beste alde batetik, uda honetan,
Rocópolis-ek udako hiri-kanpamen-
tuak antolatu ditu, eta Berriobeitin
erroldatutako 19 auzokidek parte
hartu dute. 

>kirolak>euskara

>EKITALDIAK
Tai Ji eta Euskal dantzak ikastaroek ekainera arte iraunen dute 

25 lagunetik gora aritu dira Euskal dantzak eta Tai Ji eta erlaxazio ikastaroetan; biak ere euskaraz
eman dira Maria de Maeztu Kultur Etxean.  Hasiera batean, bi tailerrak urritik abendura egitekoak
ziren, baina auzokideen artean izan duten harrera ona ikusita, Euskara Zerbitzuak ikastaroak ekainera
arte luzatzea erabaki du. 

>BERRITASUNAK 
Euskarazko
produktuen
katalogoa
Euskal Herriko 111 Udal eta
Mankomunitatetako
Euskara Zerbitzuek haur
eta gazteentzako euska-
razko produktuen katalo-
go berria plazaratu dute.
Aurtengoan, zehazki,
267.000 liburuxka argita-
ratu dira, hau da, iazkoan
baino 7.000 gehiago, eta

aurreko urteetan bezala, eskaintza oparoa da
benetan: musika, liburuak, filmak, DVDak, jokoak,
komikiak eta informatika-produktuak. Guztira, 317
produktu, denak katalogoan txukun bilduak, eta
haietako asko gurasoei eta nerabeei zuzenduta
daude.  Katalogoa interneten dago (www.katalo-
goa.org) zortzi ataletan banaturik, nahi duen orok
ikus dezan. 

>EUSKARAZKO IKASTAROAK
Klaseak Berriogoitin
Berriogoitiko Kontzejuarekin eta Berriozarko
Auzalor euskaltegiarekin elkarlanean, Euskara
Zerbitzuak euskaraz mintzatzen ikasteko ikasta-
ro bat abiarazi zuen, joan den urrian, Berriogoi-
tin.  Eskolak astelehen, astearte eta ostegunetan
ematen dira, 15:00etatik 16:30era arte, Berrio-
goitiko Kontzejuaren Etxean.  Hasita badago ere,
badago ikastaroan parte hartzeko aukera;
horretarako, Euskara Zerbitzura jo beharra dago. 

>EKIMENA
Hiritar euskaldunen fitxategia
Datozen hilabeteotan, Aranguren, Berriozar,
Berriobeiti, Gares eta Atarrabiako udalek herri
horietako euskaldunen fitxategiak berritu,
egokitu eta, zenbaitetan, abiaraziko dituzte.
Udalerriok lanean jarraituko dute informazio
orokorra jende guztiari bidaltzeko printzipio
instituzionalarekin bat; baina, aldi berean,
ekimen honen bitartez, ahalik eta eraginkorta-
sun handienaz egin nahi dituzte euskaraz
mintzatzen dakiten hiritarrei zuzentzen diren
kanpainak eta ekitaldiak; horrela, baliabide
publikoak ahalik eta hobekien erabiltzeko.
Jarduketa guztiak Datuak Babesteko Legeak

ezarritakoarekin bat eginen dira; datuak boron-
datez emanen dira eta udalak baizik ez ditu
erabiliko eta, uneoro, hiritarren eskubideak
babestuko dira. 
Zizur Nagusiak eta Barañainek 2002an abiarazi-
tako ekimena da, eta handik bi urtera, Uharte,
Burlata eta Antsoain lotu zitzaizkion.

>EUSKARAREN ERABILERA
Euskara Merkataritza programak
harrera on-ona izan du
Guztira, zazpi establezimenduk bat egin dute
Euskara Merkataritza deritzon programarekin.
Hona hemen zein diren: Goienetxe botika-denda,
Prados-Lana botika-denda, Nueva Artica kafete-
gia, María de Maeztu kafetegia,  Fashion ile-
apaindegia, Rocópolis rokodromoa eta Billares
Jolastoki.  Laster, Berriobeitiko kirol instalazioak
proiektuari lotuko zaizkio.  
Ekimena borondatezkoa da, doakoa, eta euskara-
ren erabilera bultzatzea du helburu; beraz, inork
ekimenean parte hartu nahi badu, jar dadila
harremanetan Euskara Zerbitzuarekin.  

>TRADIZIOAK
“Kontu Txikiak” gurasoentzako
tailerra
Euskara Zerbitzuak antolaturik, guraso eta
irakasleentzako “Kontu Txikiak” tailerra eginen da
datorren otsailean.  Izan ere, Artikako eta Berrio-
goitiko haur eskolek, Udalarekin batera, “Kontu
Txikiak” izeneko material hezigarria banatu dute
seme-alabekin euskaraz jostaketan aritu nahi
duten gurasoen artean; materialak izan duen
harrera ona ikusita, Zerbitzuak bi tailer antolatu
ditu, haurrek euskal tradizioak berreskura
ditzaten. Tailerretan aritzen direnek material
hezigarria jasoko dute, gurasoek haurrekin batera
euskarazko ipuinak kontatzeko, euskal abestiak
kantatzeko eta euskarazko jolasak erabiltzeko
aukera izan dezaten, bai bazkal tenorean, lotara
joaterakoan edo garbiketa egitean. 
6na orduko bi tailer aurreikusita daude: bat,
euskaraz (otsailaren 10ean, 12an eta 17an) eta
bestea erdaraz (otsailaren 11n, 18an eta 19an).
Bilerak 16:00etatik 17:45era eginen dira, Berrio-
beitiko Erabilera Anitzeko Eraikinean.  Tailerrak
doakoak dira eta haurtzaindegi zerbitzua egonen
da.  Inork parte hartu nahi badu, jo dezala Euska-
ra zerbitzura (Josune). 


